
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এনক আর্ডেন।
৫৫





চোখের উপর এক দীপ্তিময় স্থান,

সুখের আলোক-ভরা; দূর উদ্ভাসিয়া

ভাসে সে আলোকরশ্মি, গৃহপ্রান্ত হ’তে

ফিলিপের; প্রলুব্ধ এনক তাহে হয়;—

অর্ণবে আলোক-গৃহে প্রলুব্ধ যেমতি

প্রবাসী বিহঙ্গ, মত্ততায় আত্মক্ষেপে

করে অবসান স্বীয় শ্রান্ত জীবনের।

লোকালয়-প্রান্তে ছিল ফিলিপের বাড়ী,

সম্মুখীন পথ প্রতি। পশ্চাতে তাহার

সুরম্য উদ্যান, ক্ষুদ্র চতুষ্কোণ,

প্রাচীরবেষ্টিত; ছোট এক ‘গেট’ তার

প্রান্তরের দিকে। ছিল এক ঝাউ গাছ,

চিরশোভাময় সুপ্রাচীন। উদ্যানের

চারিপাশ ঘেরিয়া কঙ্করময় পথ;

আর এক ছিল পথ মাঝখান দিয়া।

না যাইল মধ্যপথে; উঠিল এনক,

প্রাচীর উপর দিয়া চোরের মতন;

দাঁড়াইল নিভৃতে সে ঝাউগাছ-পাশে;

দেখিল বৃক্ষের আড়ে মর্ম্মভেদী দৃশ্য,—

